
	Ուսումնասիրելով 15/04/2022թ. NԳՍ/34/9322-2022 գրությամբ ներկայացված ՀՀ կառավարության որոշման նախագիծը՝ առաջարկում ենք նախագծի՝
1) 1-ին կետում նշել ընթացակարգերի ծածկագրերը, ինչպես նաև ճշտել ընթացակարգերի հայտարարման ամսաթիվը՝ նշելով 24/11/2021թ.





































2) 2-րդ և 3-րդ կետերում՝
- ...մրցույթի... բառից առաջ նշել ձեռք բերվելիք աշխատանքների անվանումները. 

[bookmark: _Hlk101945710]3) նշել, որ սահմանված առավելագույն արժեքները վերաբերում են մեկ տարվա  սպասարկման աշխատանքներին կամ աշխատանքների կատարման արժեքը սահմանել կոնկրետ ժամանակահատվածի համար (ամիս կամ տարի): Միաժամանակ նախատեսել կարգավորում մրցույթների արդյունքում կնքվելիք պայմանագրերի ուժի մեջ մտնելու և դրանով պայմանավորված մեկ անձից գնման ձևով կնքված պայմանագրերի գործողության ժամկետների դադարեցման վերաբերյալ. 
4) բացահայտել 2022թ. ընթացքում մրցույթների կազմակերպման ժամկետները.



5)Միաժամանակ առաջարկում ենք նախագծի հաստատմանը զուգահեռ նախաձեռնել նախագծի 2-րդ և 3-րդ կետերում նշված Մ-3 Թուրքիայի Հանրապետության                            սահման- Մարգարա-Վանաձոր-Տաշիր-Վրաստանի սահման միջպետական նշանակության ավտոմոբիլային ճանապարհի կմ137+100 վրա գտնվող Պուշկինի և Մ- 7 /Մ-3/-Սպիտակ-Գյումրի-Թուրքիայի Հանրապետության սահման միջպետական նշանակության ավտոմոբիլային ճանապարհի   կմ 4+500 վրա գտնվող Նալբանդի թունելների պահպանման  աշխատանքների ձեռք բերման գնման մրցակցային ընթացակարգեր՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
	



1․ Ընդունվել է մասնակի։ 
«Գնումների մասին» օրենքի 15-րդ հոդվածի 6-րդ մասի հիման վրա 24․11․2021թ․ հայտարարվել  է ՀՀ միջպետական և հանրապետական նշանակության  ճանապարհների վրա գտնվող  առանձին պահպանման հանձնվող թունելների պահպանման աշխատանքների ձեռքբերման հրատապ բաց մրցույթ (ծածկագիր ՃԴ-ՀԲՄԱՇՁՆ-2022/3Ս ։ 
Մրցույթի արդյունքում հաղթող ճանաչված մասնակցի հետ կնքվել է Նալբանդի և Պուշկինի թունելների պահպանման աշխատանքների կատարման պայմանագիր (ծածկագիր ՃԴ-ՀԲՄԱՇՁՆ-2022/3Ս-1), որի շրջանակներում համաձայնագիր չի կնքվել և պայմանագիրը լուծվել է՝ կապալառուի կողմից որակավորման և պայմանագրի ապահովումները չներկայացվելու հիմքով։ 
Նշվածով պայմանավորված՝ թունելների պահպանման շարունակականությունն ապահովելու համար նախագծի 1-ին կետով առաջարկվում է սկսել նոր գնման գործընթաց, մասնավորապես անհետաձգելի համարել թունելների պահպանման աշխատանքների գնման կարիքը, աշխատանքները ձեռք բերել մեկ անձից գնման ընթացակարգով՝ մինչև թունելների պահպանման աշխատանքների կատարման համար հայտարարվելիք մրցույթի արդյունքում հաղթող ճանաչված մասնակցի հետ պայմանագիր կնքելը։ Ելնելով վերոգրյալից՝ գտնում ենք, որ 1-ին կետում առաջարկվող փոփոխությունների կատարման անհրաժեշտություն չկա։
Ընդ որում՝ Նախագծի 4-րդ կետի 3-րդ ենթակետով սահմանվում է, որ թունելների պահպանման աշխատանքների գնման բաց մրցույթը հայտարարվում է սույն որոշումն ուժի մեջ մտնելուց հետո 2 -ամսյա ժամկետում: 


2․ Ընդունվել է։
Առաջարկվող լրացումները կատարվել են։


3․ Ընդունվել է։ 
Առաջարկվող լրացումը կատարվել է։
Նախագիծի 4-րդ կետը լրացվել է 2-րդ ենթակետով։ 







4․ Ընդունվել է։ 
Նախագիծի 4-րդ կետը լրացվել է 3-րդ ենթակետով։ 


5․ Ընդունվել է։ 
[bookmark: _GoBack] Նախագծի 4-րդ կետի 3-րդ ենթակետով սահմանվում է, որ թունելների պահպանման աշխատանքների գնման բաց մրցույթը հայտարարվում է սույն որոշումն ուժի մեջ մտնելուց հետո 2 -ամսյա ժամկետում: 








	ՀՀ արդարադատության նախարարություն
	/27.1/17576-2022

	
	25․04․2022թ․

	1. «Մեկ անձից գնման ընթացակարգով գնման գործընթացներ կազմակերպելու թույլտվություն տալու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Նալբանդի և Պուշկինի թունելների պահպանման աշխատանքները ձեռք բերել «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա մեկ անձից գնում կատարելու ընթացակարգով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության երկրորդ նախադասության, 71-րդ կետի 1-ին ենթակետի «ա», «բ», «գ», «դ» պարբերությունների և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: Այս առումով Նախագծի նախաբանում հղում է կատարվում Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված հավելվածի 3-րդ կետին և 23-րդ կետի 5-րդ ենթակետի «բ» պարբերությանը: 
Սույն կարգավորման շրջանակներում հարկ ենք համարում անդրադառնալ «Գնումների մասին» օրենքի 23-րդ հոդվածի պահանջներին, որոնց համաձայն՝ գնումը կարող է կատարվել մեկ անձից, եթե`
1) գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ.
2) արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել.
3) պատվիրատուն, որևէ անձից կատարելով ապրանքների գնում, որոշում է սկզբնական պայմանագրում չներառված, սակայն օբյեկտիվորեն չնախատեսված հանգամանքներից ելնելով՝ սկզբնական պայմանագրի կատարման համար անհրաժեշտ դարձած ապրանքների լրացուցիչ գնում կատարել նույն անձից, պայմանով, որ`
ա. լրացուցիչ ապրանքների պայմանագիրը հնարավոր չէ տեխնիկապես կամ տնտեսապես առանձնացնել սկզբնական պայմանագրից` առանց պատվիրատուի համար նշանակալի դժվարություն ստեղծելու, և
բ. դրա գինը չգերազանցի սկզբնական պայմանագրի ընդհանուր գնի 10 տոկոսը: Ընդ որում, միևնույն անձից սույն կետի կիրառմամբ լրացուցիչ գնում կարող է կատարվել մեկ անգամ, իսկ լրացուցիչ ապրանքների գինը չի կարող սահմանվել ավելի, քան նախատեսված է պայմանագրով.
4) գնման գինը չի գերազանցում գնումների բազային միավորը.
5) գնումն իրականացվում է Հայաստանի Հանրապետության տարածքից դուրս:
Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետի 1-ին ենթակետով հաստատված հավելված 1-ի 3-րդ կետի և 23-րդ կետի 5-րդ ենթակետի «բ» պարբերության համաձայն՝ Գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր: Գնման ընթացակարգը կազմակերպելիս, օրենքի 3-րդ բաժնով նախատեսված պայմաններից բացի, պետք է հաշվի առնել, որ գնումները կարող են կատարվել օրենքի 23-րդ հոդվածի 1-ին մասի 2-րդ կետի հիման վրա պետության կամ համայնքների կարիքների համար գնումների դեպքում համապատասխանաբար Հայաստանի Հանրապետության կառավարության կամ համայնքի ավագանու, այլ պատվիրատուների դեպքում՝ ընդհանուր կառավարումն իրականացնող լիազորված մարմնի ղեկավարի, իսկ հիմնադրամների դեպքում՝ հոգաբարձուների խորհրդի որոշմամբ անհետաձգելի համարված այլ դեպքերում:
Նախագծի հիմնավորման համաձայն՝ 2021 թվականի դեկտեմբերի 31-ին ավարտվել են ՀՀ ընդհանուր օգտագործման ավտոմոբիլային ճանապարհների վրա գտնվող, առանձին պահպանման հանձնվող թունելների, այդ թվում նաև Նալբանդի և Պուշկինի թունելների պահպանման աշխատանքների կատարման գնման պայմանագրերի գործողություն ժամկետները։ Թունելների պահպանման աշխատանքների անընդհատության և դրանցով ճանապարհային երթևեկության անվտանգության ապահովման նպատակով ղեկավարվելով «Գնումների մասին» օրենքի 15-րդ հոդվածի 6-րդ մասի պահանջներով 24.11.2021թ. հայտարարվել է հրատապ բաց մրցույթ (գնման գործընթացի ծածկագիր`  ՃԴ-ՀԲՄԱՇՁԲ-2022/3Ս, Չափաբաժին 3):
Նալբանդի  և Պուշկինի թունելների պահպանման աշխատանքների մասով հաղթող է ճանաչվել «Երևք բռունցք» ՍՊԸ-ն, որի հետ 09․02․2022թ․ կնքվել է թիվ ՃԴ-ՀԲՄԱՇՁՆ-2022/3Ս-1 գնման պայմանագիրը։ Նախարարությունը 23․02․2022թ. ընկերությանը ծանուցել է համաձայնագիր կնքելու մասին, հայտնելով, որ ծանուցումն ստանալուց հետո 15-օրյա ժամկետում անհրաժեշտ է ներկայացնել որակավորման և պայմանագրի ապահովումները, նշելով, որ՝ հակառակ դեպքում գնումների մասին ՀՀ օրենսդրության համաձայն՝ պայմանագիրը ենթակա է միակողմանի լուծման։ Սակայն, սահմանված ժամկետում ընկերության կողմից որակավորման և պայմանագրի ապահովումները չեն ներկայացվել, ինչով պայմանավորված պայմանագիրը միակողմանի լուծվել է (ծանուցումը հապարակվել է 08․04․2022թ․)։ 
Արդյունքում՝ ներկայումս Նալբանդի և Պուշկինի թունելների պահպանությունը չի իրականացվում, ինչը հղի է ծանր հետևանքներով և կարող է խնդիրներ առաջացնել թունելի օդափոխության, լուսավորության, ջրահեռացման, ինչպես նաև թունելների բնականոն կենսագործունեությունն ապահովող այլ տարրերի հետ։ Նշված խնդիրները հնարավոր է կանխել միայն համապատասխան կազմակերպությունների կողմից  թունելների պահպանման աշխատանքների իրականացումն ապահովելու պարագայում։ 
Նշված բացասական հետևանքները կանխելու նպատակով նախագծով առաջարկվում է անհետաձգելի համարել Նալբանդի և Պուշկինի թունելների պահպանման աշխատանքները և թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ մինչև յուրաքանչյուր թունելի պահպանման աշխատանքների կատարման մասով մրցույթի արդյունքում հաղթող ճանաչված մասնակցի հետ համապատասխան պայմանագրի կնքումը, նշված աշխատանքները ձեռք բերել մեկ անձից գնման ընթացակարգով։ 
Ելնելով վերոգրյալից, Նախագծի նախաբանում անհրաժեշտ է նշել իրավական հիմքը՝ հստակ սահմանելով այն իրավական ակտի հոդվածը, մասը կամ կետը, որով նախատեսվում է ընդունել ներկայացված իրավական ակտը, մասնավորապես՝ խոսքը վերաբերում է  «Գնումների մասին» ՀՀ օրենքի համապատասխան հոդվածին: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջից, որի համաձայն՝ Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ Անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
2. Նախագծի վերնագրից առաջարկում ենք հանել «թույլտվություն տալու» բառերը:




[bookmark: _Hlk101947170]3. Նախագծի նախաբանում «որոշման 1-ին կետով հաստատված հավելվածի» բառերն անհրաժեշտ է փոխարինել «որոշման 1-ին կետի 1-ին ենթակետով հաստատված հավելված 1-ի» բառերով:


	1․ Ընդունվել է։ 
Նախագծի նախաբանում հղում է կատարվել «Գնումների մասին» օրենքի 23-րդ հոդվածի 1-ին մասի 2-րդ կետին։















































































































































































2․ Ընդունվել է ։
Նախագծի վերնագիրը խմբագրվել է։




3․ Ընդունվել է ։
Առաջարկվող փոփոխությունը կատարվել է։







